Súðavíkurhreppur  -  fundargerð hreppsnefndar

10.   fundur  kjörtímabilið 1998 – 2002. 

4.  febrúar 1999, kl. 14.00.
 haldinn í fundarsal hreppsnefndar Njarðarbraut 14.

Árið 1999,   4. febrúar  1999  kl. 14.00 hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Friðgerður Baldvinsdóttir, Guðjón Kjartansson, Fjalar Gunnarsson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir gerðar við fundarboð.

Oddviti óskaði eftir eftirfarandi dagskrárbreytingartillögu að við boðaða dagskrá bætist yfirlýsing vegna skerðingar á aflaheimildum, og ályktun um kjördæmaskipan.  Samþykkt samhljóða og bætast þessir liðir aftan við dagskrárlið 1 í boðaðri dagskrá.

       Dagskrá:

1.
Ályktun hreppsnefndar vegna skipunar jarðarnefndar.

2.
Yfirlýsing vegna niðurskurðar á aflaheimildum.

3.
Ályktun vegna frumvarps um kjördæmaskipan.

4.
Fjárhagsáætlun Súðvíkurhrepps og stofnana hans 1999 – fyrri umræða.



1. Ályktun hreppsnefndar vegna skipunar jarðarnefndar.

Nokkur umræða varð um ályktunina.  Hugmyndir komu um að stofna héraðsnefnd á næsta fundi hreppsnefndar, en starfssvæði héraðsnefndar er í dag einungis innan marka Súðavíkurhrepps.  Sveitarstjóra falið að ræða við landbúnaðarráðuneytið.

2. Yfirlýsing vegna niðurskurðar á aflaheimildum.

Hreppsnefnd samþykkti eftirfarandi yfirlýsingu vegna skerðingar á aflaheimildum;

Sjávarútvegsráðuneytið hefur nú gefið út nýja reglugerð og skert aflaheimildir á úthafsrækju um 20 þúsund tonn og fært leyfilega heildarveiðiheimild á árinu niður í 55 þús. tonn.   Í dag þegar yfirstandandi fiskveiðiár er næstum hálfnað er heildarafli úthafsrækju ekki orðinn nema 11 þúsund tonn.

Ljóst er að aðgerðin er óþörf og með henni er ekki verið að varna ofveiði á rækju.    Vegna aðstæðna á markaði, verðmyndunar og minnkandi afla er sókn í stofninn  sjálfbær og langt undir þeim mörkum sem ráðuneytið hefur nú sett.  Vart verður séð að heildarafli á fiskveiðiárinu verði meiri en 30 þ. tonn.   

Aðgerðin er einungis til þess fallin að færa til fjármuni innan sjávarútvegsins.  Í krafti ótímabærrar verndunar eru  útgerðir neyddar til að leigja til sín aflaheimildir frá kvótaríkum útgerðum sem ekki hafa sinnt veiðum á úthafsrækju um ára bil.  Með tilliti til afkomu greinarinnar er slíkt flestum ofviða og hætta á að fleiri verksmiðjur munu draga saman eða hætta vinnslu.  Því er með aðgerð ráðuneytisins vegið að afkomu og atvinnuöryggi heilla byggðarlaga.  Aðgerðin er köld kveðja til hinna dreifðu byggða þar sem atvinnulíf byggir að verulegu leyti á vinnslu sjávarafla. 

Það er kaldhæðnislegt að þegar sókn í stofninn er sjálfbær þá skuli ráðherra ganga fram í aðgerðum sem tryggja þeim aðilum enn frekari arð af sölu aflaheimilda,  sem þeim var úthlutað á árum áður vegna tímabundinna erfiðleika í veiðum uppsjávarfiska og valda þeim sem þá misstu þessar heimildir enn frekara tjóni.   

Með hliðsjón af aðgerðum ráðuneytisins má ætla að sú festa sem talin er  forsenda útgerðar og vinnslu og sem svo títt var nefnd í þingsölum á síðustu dögum  haustþings, er meiri í orði en á borði.

Það er því ósk hreppsnefndar Súðavíkurhrepps að ráðuneytið endurskoði aðgerðina.   Einnig skorar hreppsnefnd á ráðherra að vestfirskum byggðum verði þegar skilað þeim fórnum sem þær færðu þegar aflaheimildir í ýmsum fiskitegundum voru teknar af þessum byggðum og færðar útgerðum annars staðar á landinu vegna tímabundinna erfiðleika.  Þannig verði afkoma og lífsviðurværi fólks á svæðinu tryggð því ella munu menningarhús stjórnvalda standa tóm á nýrri öld. 

Samþykkt samhljóða.

3. Ályktun vegna frumvarps um kjördæmaskipan.

Nokkrar umræður urðu um drög að ályktun.  Oddviti lagði til að málinu yrði frestað til næsta fundar.

Samþykkt samhljóða.

4. Fjárhagsáætlun Súðvíkurhrepps og stofnana hans 1999 – fyrri umræða.

Oddviti gerði grein fyrir fjárhagsáætlun Súðavíkurhrepps og stofnanna hans fyrir árið 1999.  Helstu niðurstöður eru eftirfarandi;

Fjárhæðir eru í þúsundum króna.

Skatttekjur kr. 52.460.-

Tekjur málaflokka kr. 25.832.-

Tekjur samtals kr. 78.292.-

Almenn rekstrargjöld kr. 75.189.-

Skatttekjur að frádregnum rekstri málaflokka kr. 3.104.-

Skatttekjur að frádr. rekstri málafl. og vöxtum kr. 3.074.-

Greiðslubyrði langtímaskulda kr. 10.960.-

Til ráðstöfunar eftir greiðslu lána kr. –7.887.-

Í ofangreindum tölum er ekki tekið tillit til útistandandi tekna hreppsins vegna uppgjörs við ríkissjóð, vegna uppgjörs við ofanflóðasjóð og vegna fasteignagjalda í Reykjanesi samtals um kr. 26-29 milljónir.  Vænta má að þessir fjármunir komi til tekna á árinu 1999.

Heiðar tók til máls um fjárhagsáætlunina og óskaði svohljóðandi bókunar.

Ég harma það að meirihluti hreppsnefndar skuli ekki hafa borið gæfu til að boða til vinnufundar með allri sveitarstjórninni um undirbúning fjárhagsáætlunar.

Þar sem vandi hreppsnefndar Súðavíkurhrepps er nú meðal annars kominn til af minnkandi tekjum sveitarfélagsins sem er vandi sem verður til af ýmsum ástæðum sem bregðast má við og staðið hefur til að bregðast við, tel ég rétt að afstaða mín og greining vandans verði færð til bókunar.

Fækkun íbúa og þar með gjaldenda og lægri tekjur íbúanna eru sárasti vandinn.  Aðgerðir til samdráttar og sparnaðar stuðla aðeins að hraðari þróun til verri vegar.  Það sem gera þarf er að fara vel með þá fjármuni sem eru til skipta,  breyta áherslum í fjárfestingum með því að selja hlutabréf í eigu hreppsins til að leggja þá fjármuni í enn hagkvæmari fjárfestingar til hags fyrir samfélagið í Súðavíkurhreppi.  Þar má telja öflun heits vatns til hitunar á byggðinni og byggingu sundlaugar í Súðavík og endurreisn mannvirkja í Reykjanesi.

Farið yfir sundurliðaða rekstraráætlun.

Oddviti óskaði bókunar þess efnis að kannað verði hvort ástæða sé til að fjögurra ára börn greiði fullt leikskólagjald.

Heiðar óskaði svohljóðandi bókunar.  

Ég tel það vera gegn þeirri skólastefnu sem samþykkt hefur verið að vinna eftir að breyta gjaldskrá fyrir fjögurra ára börn.  

Ég legg til að skipuð verði nefnd með oddvitum listanna og sveitarstjóra til að fara yfir alla kostnaðarliði sveitarfélagsins og annan rekstur.

Tillagan felld með þremur atkvæðum H-lista,  Heiðar Guðbrandsson greiddi atkvæði með tillögunni en Fjalar Gunnarsson sat hjá.

Hreppsnefnd er sammála um að á milli umræðna verði kannað hjá reiknisskilanefnd sveitarfélaga, Hagstofu Íslands og endurskoðanda hreppsins hvort mögulegt er að færa allan kostnað leikskóla og tónlistaskóla undir einn bókhaldslið. 

Hreppsnefnd er sammála um eftirfarandi:

Liðurinn kostnaður vegna tengingar við netið og kaup á disketum (04-21-204-1) verði hækkaður í kr. 250.- þ.

Liðurinn viðhald húsa Súðavíkurskóla (04-21-462-1) verði hækkaður í kr. 800.- þ.   Sveitarstjóra falið að vinna að forgangsröðun verkefna.  

Varðandi liðinn 08-11-***-1 sorphirðu og eyðingu óskaði Heiðar svohljóðandi bókunar:

Ég óska eftir því að ef menn vilja spara í rekstri sveitarfélagsins þá verði strax hafinn undirbúningur að moldum lífræns sorps og stefnt að því sem fyrst að hætta að keyra sorpi til Ísafjarðar og kosta brennslu þess þar.  Fyrir liggur í skýrslu Línuhönnunar hf. um að verulegum sparnaði megi ná með þessari aðferð og geri ég kröfu um að hið fyrsta verði drifið í að bjóða allan þennan pakka út.

Hreppsnefnd er sammála um eftirfarandi:

Liðurinn snjómokstur þjóðvega  (10-60-540-1) verði hækkaður í kr. 100.- þ.

Liðurinn viðhald bifreiðar (19-71-468-1) verði hækkaður í kr. 120.- þ.-

Liðurinn aðkeypt þjónusta vatnsbóls ( 43-11-499-1)  hækki í kr. 150.- þ.

Liðurinn rekstur aðveituæðar vatnsveitu  (43-21-***-1) hækki í kr. 300.- þ.

Liðurinn rekstur dreifikerfis (43-31-***-1) hækki í kr. 250.- þ.

Liðinn viðhald íbúða (57-13-462-1) hækki í kr. 300.- þ.

Vísað er til bls. 6 í greinargerð er fylgdi með fjárhagsáætlun.

Varðandi fjármögnun Holtagötu 2 verði skoðað frekar á milli umræðna hvernig hún getur verið.  Jafnframt verði óskað eftir fundi með ráðgjafanefnd jöfnunarsjóðs sveitarfélaga um heimavist.

Vegna framhalds við vatnsöflun fyrir vatnsveitu er hreppsnefnd sammála um að   gerta ráð fyrir kr. 5.000.- þ. vegna frekari rannsókna og til að hefja lokahönnun.

Varðandi sorphirðu verði leiðir kannaðar frekar á milli umræðna sbr. bókun á 9. fundi hreppsnefndar.

Varðandi viðlegu smábáta í suðurhöfn er hreppsnefnd sammála um að  nú þegar verði hafin lokaundirbúningur að verkinu og það framkvæmt í sumar.  Áætlaður framkvæmdakostnaður er kr. 6.000.- þ.

Endurgreiðist 40% af hafnaráætlun árið 2000.

Varðandi framkvæmdir á þriggja ára áætlun er sveitarstjóra falið að leita allra leiða til að fá dýpkun hafnarinnar framkvæmda á þessu ári.

Varðandi kirkjugarð í Vatnsfirði og erindi sóknarnefndar dags. 15. desember sl. er hreppsnefnd sammála um að sveitarstjóra verði falið að rita Biskupsstofu bréf og óska eftir svörum um með hvaða hætti Biskupsstofa ætlar að standa að fegrun staðarins.   Jafnframt að rita  Þjóðminjaverði bréf þar sem óskað verði eftir svörum með hvaða hætti könnun fari fram á fornminjum sem hugsanlega eru á staðnum. 

Frekari ákvörðun um fjárframlög hreppsins verði ákveðin þegar svör liggja fyrir.

Hér vék Friðgerður Baldvinsdóttir af fundi.

Varðandi erindi Nemendafélags Súðavíkurskóla dags. 15. desember sl. er hreppsnefnd sammála um að styrkja Nemendafélagið um kr. 50.- þ.

Varðandi erindi Jóhönnu Kristjánsdóttur dags. 22.11.1998 verði liðurinn viðhald smalavega (13-21-462-1) hækkaður í kr. 200.- þ.  Landbúnaðarnefnd verði falið að gera tillögu um ráðstöfun þessara fjármuna með vísan til bréfs Jóhönnu og fundargerðar landbúnaðarnefndar.

Varðandi Vá Vest er hreppsnefnd sammála um að gera ráð fyrir kr. 100.- þ. vegna vímuvarna.   Hreppsnefnd er sammála um að fara þess á leit við Vá Vest að hópurinn starfi áfram að vímuvörnum á svæðinu.

Varðandi kerru fyrir áhaldahús verði gert ráð fyrir kr. 650.- þ. og kerran keypt.

Samþykkt með þremur atkvæðum H-lista, Heiðar sat hjá og vísaði til fyrri afstöðu.

Varðandi erindi kvenfélagsins Sunnu er hreppsnefnd sammála um að bjóða fulltrúum á aðalfundi sambands vestfirskra kvenna til kvöldverðar og lána húsnæði grunnskólanns í Reykjanesi til fundarhaldsins.   Gert verði ráð fyrir kr. 100.- þúsund til þessa liðar í fjárhagsáætlun.

Varðandi erindi Halldórs Sveinbjörnssonar dags. 13.1.1999 vegna byggingar skíðalyftu á Seljalandsdal er hreppsnefnd sammála um að styrkja áhugamannahópinn um kr. 90.- þ. enda skíðasvæðið sameiginlegt útivistarsvæði íbúa á norðanverðum Vestfjörðum.  Ofangreind upphæð er sambærileg þeirri fjárhæð er Bolungarvíkurkaupstaður lagði til miðað við íbúatölu sveitarfélaganna.

Varðandi samstarf við F.Í.H. verði erindi félagsins kynnt fyrirtækjum og félagasamtökum og þessir aðilar hvattir til þátttöku. 

Varðandi lokafrágang íþróttavallar við Vallargötu verði gert ráð fyrir kr. 500.- þ. í fjárhagsáætlun.

Varðandi kortagrunn vegna aðalskipulags þá er hreppsnefnd sammála um að kaupa fullkominn kortagrunn.  Gert verði ráð fyrir kr. 380. þ. vegna þessa.  Búast má við tekjum vegna sölu á aðgangi að þessum kortagrunni.

Vísað er til bls. 7 í greinargerð er fylgd með fjárhagsáætlun.

Varðandi skráningu örnefnda og sögulegra heimilda er hreppsnefnd sammála um gera ráð fyrir kr. 200.- þ. í fjárhagsáætlun á árinu 2000 og kr. 200.- þ. á árinu 2001.

Varðandi viðhald Súðavíkurskóla er hreppsnefnd sammála um að gera ráð fyrir kr. 800.- þúsund í viðhald hússins á árinu 2000 og á árinu 2001.

Heiðar gerði tillögu um að varið verði kr. 500.- þ. til viðhalds á félagsheimilinu í Súðavík.

Tillagan felld með tveimur atkvæðum H-lista, Fjalar sat hjá, Heiðar greiddi atkvæði með tillögunni.

Oddviti óskaði bókun þess efnis að hann vildi frá frá stjórn Félagsheimilisins eitthvað skriflegt um hvaða verkþætti nauðsynlegt er að hefja vinnu við vegna viðhalds og hvað þeir komi til með að kosta. 

Heiðar gerði tillögu um að varið verði fjármunum til að hefja undirbúning og rannsóknir fyrir borun eftir heitu vatni.

Tillagan felld með þremur atkvæðum H-lista, gegn atkvæði Heiðars.

Fundargerð upplesin.  Oddviti óskaði eftir athugasemdum við fundargerð.     Fundargerð samþykkt, fundi slitið kl. 01.35.-

